ЌОНУНИ ЉУМЊУРИИ ТОЉИКИСТОН
Дар бораи мубориза бар зидди терроризм

( АМОЉТ соли 1999, №11, м.275; соли 2005, №3, м.116; с.2007, №5, мод.351; с.2008, №10. мод. 802)

Ќонуни мазкур асосњои њуќуќї ва ташкилии мубориза бар зидди терроризмро дар Љумњурии Тољикистон муайян менамояд.

Фасли 1. Муќаррароти умумї

Моддаи 1. Маќсади Ќонуни мазкур

Маќсади Ќонуни мазкур аз инњо иборат аст:

татбиќи сиёсати давлатї дар соњаи мубориза бар зидди терроризм;

татбиќи ўњдадорињои  байналмилалии  Љумњурии Тољикистон дар соњаи мубориза бар зидди терроризм; (ќљт 12.05.07 №246)
танзими њуќуќии муносибатњои вобаста ба мубориза бар зидди терроризм;

ташаккули вазъи тоќатнопазири ањолии Љумњурии Тољикистон нисбат ба терроризм;

ошкор, пешгирї ва ќатъ намудани фаъолияти террористї, бартараф кардани сабаб ва шароитњои пайдоиши терроризм.

 Моддаи 2. Ќонунгузории Љумњурии Тољикистон дар бораи мубориза бар зидди терроризм

Ќонунгузории Љумњурии Тољикистон дар бораи мубориза бар зидди терроризм ба Конститутсияи (Сарќонуни) Љумњурии Тољикистон асос ёфта, аз Ќонуни мазкур ва дигар санадњои меъёрии њуќуќии Љумњурии Тољикистон, инчунин аз санадњои њуќуќии байналмилалие, ки Тољикистон онњоро эътироф кардааст, иборат мебошад. (ќљт 12.05.07 №246)
Моддаи 3. Мафњуми терроризм

Терроризм – яъне зўроварї ё тањдиди истифодаи он нисбати шахсони воќеъї, маљбур кардан ё тањдиди истифодаи он нисбати шахсони њуќуќї, њамчунин нобуд сохтан (зарар расонидан) ё тањдиди нобуд сохтани  (зарар расонидан ба) амвол ё дигар объектњои моддии шахсони воќеъї ва њуќуќї, ки боиси хавфи њалокати одамон, расонидани зарари басо љиддї ба амвол ё ба миён омадани оќибатњои барои љамъият хавфнок, ки бо маќсади халалдор сохтани амнияти љамъиятї, тарсонидани ањолї ё расонидани таъсир љињати аз љониби маќомоти њокимият ќабул намудани ќарори барои террористон маќбул ё ќаноатбахш намудани манфиатњои  ѓайрињуќуќии амволї ва (ё) дигар манфиати онњо, инчунин таљовуз ба њаёти арбоби давлатї ё љамъиятї бо маќсади суст кардани асосњои сохти конститутсионї ё амнияти давлат, њамчунин бо маќсади ќатъ гардидани фаъолияти давлатї ё дигар фаъолияти сиёсї ё содир намудани чунин кирдор бинобар интиќом барои чунин фаъолият, инчунин сўиќасд  ба њаёт, расонидани зарари љисмонї ба ходими давлатї ё љамъиятї ё намояндаи њокимият, вобаста бо фаъолияти давлатї ё љамъиятии онњо, бо маќсади ноором сохтани вазъият ё расонидани таъсир  љињати ќабули ќарор аз тарафи маќомоти давлатї ё монеъ шудан ба фаъолияти сиёсї ё љамъиятї, инчунин њамла ба намояндаи давлати хориљї ё корманди ташкилоти  байналмилалии тањти њимояи байналмилалї ќарордошта ё аъзои оилаи бо ў истиќоматкунанда, инчунин ба биноњои хизматї ё истиќоматї ё воситаи наќлиёти ашхосе, ки тањти  њимояи байналмилалї ќарор доранд, агар ин њаракатњо бо маќсади барангехтани љанг ё мураккаб сохтани муносибатњои байналмилалї содир шуда бошанд, мебошад. (ќљт 12.05.07 №246)
Моддаи 4. Мафњумњое, ки дар Ќонуни мазкур  истифода шудаанд

Мафњумњое, ки дар Ќонуни мазкур истифода шудаанд, маънои зеринро доранд:

амали террористї - бевосита содир намудани љинояти дорои хусусияти террористї дар шакли таркиш, оташзанї, истифода ё тањдиди истифодаи воситањои таркандаи ядрої, моддањои радиоактивї, химиявї, биологї, тарканда, токсикї, зањрнок, сахттаъсир, зањролуд; нобудсохтан, зарар расонидан ё забт кардани воситањои  наќлиёт ва дигар объектњо; сўиќасд ба њаёти ходими давлатї ё љамъиятї, намояндаи миллї, этникї, динї ё дигар гурўњњои ањолї; гаравгонгирї, дуздии одам; ба вуљуд овардани хатари расонидани зарар ба њаёт, саломатї ё амволи шахсони доираи номуайян тавассути ташкили шароит барои садама ва фалокатњои дорои хусусияти техногенї ё тањдиди воќеъии ташкили чунин хатар; пањн намудани тањдид дар  њар гуна шакл ва тавассути  њар гуна воситањо; содир намудани дигар амалњое, ки боиси хавфи њалокати одамонро дорад; расонидани зарари басо чиддї ба амвол ё ба вуљуд омадани дигар окибатњои барои љамъият вазнин; 

љиноятњои дорои хусусияти террористї – љиноятњое, ки дар моддањои 179-82; 185; 187; 310 ва 402 Кодекси љиноятии Љумњурии Тољикистон пешбинї шудаанд. Ба љиноятњои дорои хусусияти террористї мумкин аст, дигар љиноятњое, ки Кодекси љиноятии Љумњурии Тољикистон пешбинї намудааст, дар њолати ба маќсади террористї содир намудани онњо дохил карда шаванд. Зимнан љавобгарї барои содир намудани чунин љиноятњо мутобиќи Кодекси љиноятии Љумњурии Тољикистон сурат мегирад;

гурўњи террористї – шахсоне, ки ба маќсади содир  намудани фаъолияти террористї муттањид шудаанд;

террорист – шахсе, ки дар анљом додани фаъолияти террористї дар њама гуна шакл иштирок менамояд;

ташкилоти террористї – ташкилоте, ки бо маќсади содир намудани фаъолияти террористї таъсис дода шудааст ё дар фаъолияти худ имконияти истифодаи  терроризмро эътироф менамояд. Ташкилот - террористї ба њисоб меравад, агар аќќалан яке аз љузъу томњои дохилии ташкилот ё бо огоњии  аќќалан яке аз маќомоти роњбарикунандаи  он фаъолияти  террористиро анљом медињад;

мубориза бар зидди терроризм – фаъолият оиди ошкор, пешгирї ва ќатъ намудан, то њадди камтарин расонидани оќибати фаъолияти террористї;

амалиёти зиддитеррористї – чорањои махсус, ки барои пешигирии амали террористї, таьмини амнияти шахсони воќеъї, безарар гардонидани террористон, инчунин то њадди камтарин расонидани оќибати фаъолияти террористї анљом дода мешаванд;

минтаќаи гузаронидани амалиёти зиддитеррористї – ќитъањои алоњидаи мањал, воситањои наќлиёт, бино, иморат, иншоот, хона ва ќаламрави дар атрофи онњо, ки дар њудудашон  амалиёти мазкур гузаронида мешавад;

гаравгон – шахси воќеъї, ки бо маќсади маљбур  кардани давлат, ташкилот ё шахсони алоњида  барои содир намудани ин ё он  њаракат ё худдорї намудан аз содир намудани ин ё он њаракат њамчун шарти озод намудан дастгир ё боздошта шудааст;

субъектњои бар зидди терроризм муборизабаранда – субъектњои бевосита бар зидди терроризм муборизабаранда, њамчунин субъектњои дар мубориза бар зидди терроризм иштирокунанда.

Моддаи 5. Њамкории  байналмилалии Љумњурии Тољикистон дар соњаи мубориза бар зидди терроризм

Љумњурии Тољикистон мутобиќи шартномањои  байналмилалї дар соњаи мубориза бар зидди терроризм бо давлатњои хориљї, бо маќомоти њифзи њуќуќ ва хадамоти махсуси онњо, инчунин бо ташкилотњои байналмилалии бар зидди терроризм муборизабаранда, њамкорї менамояд. (ќљт 12.05.07 №246)
Фасли II . Субъектњои бар зидди терроризм   муборизабаранда

Моддаи 6. Субъектњои бар зидди терроризм  муборизабаранда

Мубориза бар зидди терроризм яке аз вазифањои афзалиятноки давлат буда, функцияи худро дар ин соња тавассути маќомоти њокимияти ќонунгузорї, иљроия ва судї амалї менамояд.

Субъектњои бар зидди терроризм муборизабаранда ба субъектњои бевосита бар зидди терроризм муборизабаранда ва субъектњои дар мубориза бар зидди терроризм иштироккунанда таќсим мешаванд.

Роњбарии умумии мубориза бар зидди терроризм ба зиммаи Њукумати Љумњурии Тољикистон вогузор аст.

Моддаи 7. Субъектњои бевосита бар зидди терроризм муборизабаранда

Субъектњои бевосита бар зидди терроризм муборизабаранда, аз љумла амнияти зиддитеррористии худро таъминкунанда дар доираи ваколатњое, ки Конститутсия (Сарќонуни) Љумњурии Тољикистон, њамин Ќонун, дигар ќонунњо ва санадњои меъёрии њуќуќии Љумњурии Тољикистон муќаррар намудаанд, маќомоти зерин мебошанд:

Кумитаи давлатии амнияти миллии Љумњурии Тољикистон;

Вазорати корњои дохилии Љумњурии Тољикистон;

Вазорати мудофиаи Љумњурии Тољикистон;

Агентии назорати давлатии молиявї ва мубориза бо коррупсияи Љумњурии Тољикистон;

Гвардияи миллии Љумњурии Тољикистон;

Кумитаи њолатњои фавќулодда ва мудофиаи граждании назди Њукумати Љумњурии Тољикистон.

Номгўи субъектњои бевосита бар зидди терроризм муборизабаранда танњо тавассути ќонун таѓйир дода ё илова карда мешавад. (ќљт 12.05.07 №246)
Моддаи 8. Ваколати субъектњои бевосита бар зидди терроризм муборизабаранда

Субъекти асосии бевосита бар зидди терроризм муборизабаранда Кумитаи давлатии амнияти миллии Љумњурии Тољикистон мебошад, ки: (ќљт 12.05.07 №246)
бо тартиби муќарраргардида ба Президенти Љумњурии Тољикистон лоињаи  барномањои давлатї, консепсияи мубориза бар зидди терроризмро тањия ва пешнињод менамояд;

бо тартиби муќарраргардида ба  Маљлиси Олии Љумњурии Тољикистон, Президенти Љумњурии Тољикистон ва Њукумати Љумњурии Тољикистон доир ба њолати мубориза бар зидди терроризм ахборот медињад;

фаъолияти субъектњои бар зидди терроризм муборизабарандаро мутобиќ мегардонад;

иттилоотро оиди њолат ва тамоили терроризм, аз он љумла иттилооти аз субъектњои зидди терроризм муборизабаранда ба нуќтаи (банки) мутамарказии байниидоравии маълумот доир ба проблемањои терроризм дохил мешаванд, љамъ меоварад, тањлил ва чамъбаст менамояд;

бо тартиби муќарраргардида оиди такмили ќонунгузорї дар соњаи мубориза бар зидди терроризм, таклифњо пешнињод менамояд.

Ба ѓайр аз ин  Кумитаи давлатии амнияти миллии Љумњурии Тољикистон муборизаро бар зидди терроризм тавассути инњо амалї менамояд: (ќљт 12.05.07 №246)
ошкор, пешгирї ва ќатъ намудани љиноятњои дорои хусусияти террористї, ки маќсади сиёсї, миллї, нажодї ё ифроти динї доранд;

ошкор, пешгирї ва ќатъ намудани фаъолияти террористии байналмилалї; (ќљт 12.05.07 №246) 
таъмин намудани амнияти муассисањои Љумњурии Тољикистон дар хориља,  коркунон ва аъзоёни оилаи коркунони ин муассисањо;

таъмини амнияти объектњои муњофизати давлатї ва њифзи шахсони муњофизатшаванда.

ошкор, пешгирї ва ќатъ кардани кўшиши рахна намудани Сарњади давлатии Љумњурии Тољикистон аз љониби террористон; (ќљт 12.05.07 №246)

ќатъ намудани ѓайриќонунї ба воситаи Сарњади давлатї гузаронидани яроќ, лавозимоти љангї, маводи тарканда, зањрнок, радиоактивї ва дигар предметњо, ки бо маќсади террористї истифода шуданашон мумкин аст. (ќљт 12.05.07 №246)
Вазорати корњои дохилии Љумњурии Тољикистон мубориза бар зидди терроризмро тавассути ошкор намудан, пешгирї ва ќатъ намудани љиноятњои дорои хусусияти террористї, ки маќсади ѓаразнок доранд, амалї менамояд.

Вазорати мудофиаи Љумњурии Тољикистон амнияти зиддитеррористии фазои њавоии Љумњурии Тољикистонро таъмин намуда, дар мавридњои зарурї ба маќомоти амнияти давлатї доир ба тайёр ва гузаронидани амалиётњои зиддитеррористї кўмак мерасонад.

Кумитаи њолатњои фавќулодда ва мудофиаи граждании назди Њукумати Љумњурии Тољикистон якљоя бо маќомоти амнияти давлатї ва  субъектњои дигари бар зидди терроризм муборизабаранда њангоми барњамдињии оќибати њолатњои фавќулодда амнияти зиддитеррористии мањалли корњои наљотдињї ва садамаю барќароркуниро таъмин менамояд. (ќљт 12.05.07 №246)
Агентии назорати давлатии  молиявї ва мубориза бо коррупсияи Љумњурии Тољикистон дар доираи ваколатњои муќаррарнамудаи ќонунгузории Љумњурии Тољикистон бар зидди терроризм мубориза мебарад. (ќљт 12.05.07 №246)
ошкор, пешгирї ва ќатъ кардани кўшиши рахна намудани Сарњади давлатии Љумњурии Тољикистон аз љониби террористон;

ќатъ намудани ѓайриќонунї ба воситаи Сарњади давлатї гузаронидани яроќ, лавозимоти љангї, маводи тарканда, зањрнок,  радиоактивї ва дигар предметњо, ки бо  маќсади террористї истифода шуданашон мумкин аст;

расондани кўмак ба маќомоти  амнияти давлатї дар мубориза бар зидди фаъолияти террористии  байналмилалї; (ќљт 12.05.07 №246) 
иштирок дар тайёр кардан ва гузаронидани амалиёти зиддитеррористї.

Гвардияи Президенти Љумњурии Тољикистон бар зидди терроризм муборизаро тавассути:

иштирок дар таъмин намудани амнияти зиддитеррористии объектњои муњофизати давлатї ва њифзи шахсони муњофизатшаванда;

иштирок дар тайёр ва гузаронидани амалиётњои зиддитеррористї, амалї менамояд.

Моддаи 9. Субъектњои дар мубориза бар зидди  терроризм иштироккунанда

Субъектњои дар мубориза бар зидди терроризм иштироккунанда Вазорати адлияи Љумњурии Тољикистон, Вазорати корњои хориљии Љумњурии Тољикистон, Хадамоти гумруки назди Њукумати Љумњурии Тољикистон ва дигар маќомоти њокимияти иљроия мебошанд, ки  номгўи онњоро Њукумати Љумњурии Тољикистон муќаррар менамояд. (ќљт 12.05.07 №246)
Иштирок дар мубориза бар зидди терроризм аз љониби инњо ба амал бароварда мешавад:

Вазорати адлияи Љумњурии Тољикистон тавассути назорат ба фаъолияти иттињодияњои љамъиятї ва њизбњои сиёсї, ки бо тартиби муќаррарї сабти ном шудаанд;

Вазорати корњои хориљии Љумњурии Тољикистон тавассути гуфтушунид  бо давлатњои хориљї њангоми ошкор, пешгирї ва ќатъ намудани фаъолияти террористии байналмилалї ва  дар шаклњои дигаре, ки ќонунгузории Љумњурии Тољикистон муайян кардааст; (ќљт 12.05.07 №246)
 Хадамоти гумруки назди Њукумати Љумњурии Тољикистон тавассути ќатъ намудани ѓайриќонунї аз сарњади гумрукї гузаронидани яроќ, лавозимоти љангї, маводи тарканда, зањрнок, радиоактивї ва дигар предметњо, ки мумкин аст ба маќсадњои террористї истифода шаванд, инчунин бо расондани ёрї ба маќомоти амнияти давлатї дар мубориза бар зидди фаъолияти террористии байналмилалї. (ќљт 12.05.07 №246)
Маќомоти прокуратура ва судњои Љумњурии Тољикистон дар мубориза бар зидди терроризм бо шартњо ва тартиби  пешбиникардаи Конститутсияи (Сарќонуни) Љумњурии Тољикистон, санадњои меъёрии њуќуќии Љумњурии Тољикистон ва санадњои њуќуќии байналмилалие, ки Тољикистон онњоро эътироф намудааст иштирок менамоянд. (ќљт 12.05.07 №246)
Фасли III.  Фаъолияти террористї ва зиддитеррористї

Моддаи 10. Фаъолияти террористї
Фаъолияти террористї фаъолиятест, ки инњоро дар бар мегирад:

ташкил, банаќшагирї, тайёр кардан ва содир намудани амали  террористї;

иѓво андохтан ба амали террористї, зўроварї ба ашхоси воќеї ё маљбур кардани ташкилот, несту нобуд сохтани амвол ва дигар объектњои моддї бо маќсадњои террористї;

ташкили воњидњои ѓайриќонунии мусаллањ, иттињоди љинояткорї (ташкилоти чинояткорї), гурўњњои муташаккил барои содир  кардани амали террористї, њамчунин иштирок дар чунин амал;

љалб кардану мусаллањ гардондан, таълим додан ва истифода бурдани террористњо;

бо маблаѓ таъмин кардани ташкилоти бараъло террористї ё гурўњи террористї ё кўмаки дигар ба онњо.

Моддаи 11. Фаъолияти  террористии  байналмилалї
Љумњурии Тољикистон ўњдадорињои байналмилалии худро ба асос гирифта, чунин фаъолияти террористиро фаъолияти  террористии байналхалќї эътироф менамояд, ки он ба амал бароварда мешавад: (ќљт 12.05.07 №246)
аз љониби террорист ё ташкилоти террористї дар ќаламрави бештар аз як давлат;

аз љониби шањрвандони як давлат нисбати шањрвандони давлати дигар ё дар ќаламрави давлати дигар;

дар њолатњое, ки њам террорист, њам љабрдидаи терроризм шањрвандони њамон як давлат ё давлатњои гуногун буда, вале љиноят дар хориљи ќаламрави ин давлатњо содир шудааст;

бо маќсади вайрон кардани тартиботи њуќуќии байналмилалї. (ќљт 12.05.07 №246)
Моддаи 12. Фаъолияти зиддитеррористї

Фаъолияти зиддитеррористї фаъолиятест, ки бо маќсади њимояи шахс, љамъият ва давлат аз фаъолияти террористї ба амал бароварда мешавад.

Моддаи 13. Принсипњои  фаъолияти зиддитеррористї

Фаъолияти зиддитеррористї дар Љумњурии Тољикистон ба принсипњои зерин асос меёбад:

1) ќонуният;

2) эњтироми њуќуќу озодињои инсон ва шањрванд;

3) ногузирии љазо барои фаъолияти террористї;

4) бо њам пайвастани усулњои ошкоро ва пинњонии мубориза бар зидди терроризм;

5) афзалиятнокии муњофизати њуќуки шахсоне, ки дучори хатар  гардидаанд;

6) ќонунї будани расондани зарар ба террорист;

7) яккасардорї дар роњбарии оперативї ба ќуввањо ва воситањои љалбшаванда њангоми гузарондани амалиётњои зидди террористї;

8) пинњонкории ќатъї њангоми гузарондани амалиётњои махсуси зиддитеррористї.

Фасли IV. Мубориза бар зидди терроризм

Моддаи 14. Ошкор кардани фаъолияти  террористї

Субъектњои бар зидди терроризм муборизабаранда бо маќсади ошкор намудани фаъолияти террористї ўњдадоранд бо тартиби муайянкардаи ќонунгузорї аз тамоми ќувваю воситањо ва шаклу усулњои муќарраркардаи ќонунро, ки дар ихтиёр доранд, истифода баранд. 

Шахсони мансабдор ва шањрвандон ўњдадоранд ба маќомоти амнияти давлатї ва (ё) маќомоти корњои дохилї аз њамаи њодисањое, ки аломатњои онњо дар хусуси терроризми тайёр кардашаванда ё содиршуда гувоњї медињанд, фавран хабар дињанд.

Давлат муњофизат ва амнияти шахсонеро, ки дар мубориза бар зидди терроризм кўмак мерасонанд, кафолат медињад. Бо маќсади ошкор, пешгирї  ва ќатъ намудани фаъолияти террористї бо тартиби муайянкардаи Њукумати Љумњурии Тољикистон дар назди  Кумитаи давлатии амнияти миллии Љумњурии Тољикистон фонди махсус таъсис дода мешавад, ки аз маблаѓи он барои ба субъектњои бар зидди терроризм муборизабаранда додани ахбороте, ки татбиќи он боиси ба њабс гирифтан ё мањкум намудани шахсони иштирокчии фаъолияти террористї ё пешгирї ё ќатъ кардани амали террористї гардидааст, мукофотпулї дода мешавад. (ќљт 12.05.07 №246)
Фош кардани маълумот дар бораи шахсоне, ки чунин ахборотро додаанд, танњо бо розигии онњо мумкин аст.

Моддаи 15. Пешгирї намудани фаъолияти террористї

Бо маќсади пешгирї намудани фаъолияти террористї дар Љумњурии Тољикистон инњо манъ аст:

таъсис додан, сабти ном кардан ва амал намудани ташкилотњое, ки фаъолияти террористиро маќсади худ ќарор додаанд;

фаъолияте, ки ба тарѓиби терроризм вобастагї дорад;

вориду хориљ шудан ё бо транзит тавассути ќаламрави љумњурї гузаштани шахсоне, ки дар фаъолияти террористї иштирок кардаанд;

додани њуљљати зист ба шахсоне, ки дар фаъолияти террористї иштирок кардаанд;

ба шањрвандии Љумњурии Тољикистон ќабул кардани шањрвандони хориљие, ки дар фаъолияти террористї иштирок кардаанд;

аз љониби кормандони автовокзалњо, вокзалњои роњи оњан ва аэровокзалњо аз мусофирон ба амонат ќабул намудани баѓољ, бори дастї (ба ѓайр аз кормандони ба ин маќсадњо ваколатдори баѓољхонањо);

гузарондани гирдињамоињо, намоишњо ё пикеткунї дар љойњои муќаррарнашуда.

Ба маќсади пешгирї намудани фаъоляити террористї дар Љумњурии Тољикистон ба инњо роњ дода мешавад:

њангоми гузарондани чорабинињои љамъиятию сиёсї ва дигар чорабинињои оммавї ба муњофизати тартиботи љамъиятї љалб намудани ќувваю воситањои иловагии субъектњои бевосита бар зидди  терроризм муборизабаранда;

мустањкам намудани чорабинињои муњофизатию режимї дар маќомоти њокимияти давлатї ва худидоракунии мањаллї, дар  корхонањое, ки барои њаёт ва саломатии инсон ва муњити зист хатари калон доранд;

бо дархости маќомоти салоњиятдори давлатњои хориљї тибќи меъёрњои њуќуќи байналмилалї супурдани шахсоне, ки дар фаъолияти террористї дар ќаламрави ин давлатњо иштирок намудаанд; (ќљт 12.05.07 №246)
љамъоварї, тањлил, љамъбаст намудани маълумотњо доир ба ташкилотњои террористї ва шахсоне, ки дар фаъолияти террористї иштирок мекунанд (иштирок кардаанд) ва ба нуќтаи мутамарказии байниидоравии маълумот доир ба проблемањои терроризми назди Кумитаи давлатии амнияти миллии Љумњурии Тољикистон дохил кардани онњо; (ќљт 12.05.07 №246)
дар назди субъектњои бевосита бар зидди терроризм муборизабаранда таъсис додани љузъу томњои махсус.

Пешгирї намудани  фаъолияти террористї,  ничунин амалї гардондани дигар чорабинињоро низ дар бар мегирад, ки онњоро ќонунгузории Љумњурии Тољикистон ва санадњои њуќуќии байналмилалие, ки Тољикистон онњоро эътироф намудааст пешбинї кардаанд. (ќљт 12.05.07 №246)
Моддаи 16. Ќатъ гардондани фаъолияти  террористї

Хизматчиёни њарбї, кормандон ва мутахассисони субъектњои бар зидди терроризм муборизабаранда њангоми ќатъ гардонидани фаъолияти террористї умуман ё дигар амали алоњидаи террористї ўњдадоранд бо тартиби пешбиникардаи ќонунгузорї њама гуна чорањои муќарраркардаи ќонунро истифода баранд.

Моддаи 17. Тафтиши  љиноятњои дорои хусусияти  террористї

Тањќиќ ва тафтишоти пешакї аз рўи парвандањои љиноятї оид ба љиноятњои дорои хусусияти террористї аз љониби субъектњои бар зидди терроризм муборизабаранда ва муфаттишони ин субъектњо бо шартњо ва тартиби пешбиникардаи ќонунгузории  мурофиавии љиноятии Љумњурии Тољикистон гузаронида мешавад. (ќљт 12.05.07 №246)
Моддаи 18. Истењсолоти судї аз рўи  парвандањои љиноятї оид ба љиноятњои дорои хусусияти  террористї

Парвандањои љиноятї оид ба љиноятњои дорои хусусияти террористї, инчунин парвандањои гражданї дар бораи љуброн кардани зарар, мумкин аст бо ќарори суд дар маљлисњои пўшидаи судї баррасї карда шаванд.

Фасли V. Гузаронидани амалиёти зиддитеррористї

Моддаи 19. Гузаронидани амалиёти зиддитеррористї

Амалиёти зиддитеррористї аз љониби субъектњои бевосита бар зидди терроризм муборизабаранда гузаронида мешавад.

Барои гузарондани амалиёти зиддитеррористї хизматчиёни њарбї, кормандон ва мутахассисони махсус тайёркардашудаи субъектњое, ки дар моддаи 7 њамин Ќонун номбар шудаанд, инчунин дар њолатњои истисної њайати шахсї, ќувваю воситањои субъектњои дар ќисми якуми моддаи 9 њамин Ќонун номбаршуда љалб карда мешаванд.

Амалиёти  зиддитеррористї бевосита тањти роњбарии ситод, ки бо њамин маќсад таъсис дода мешавад, гузаронда мешавад. Дар айни њол њамаи шахсоне, ки ба гузарондани амалиёти зиддитеррористї љалб карда мешаванд, аз лањзаи оѓози амалиёти мазкур ба роњбари ситод итоат мекунанд.

Дахолати њар гуна шахс ба роњбарии оперативии амалиёти зиддитеррористї, манъ аст.

Моддаи 20. Минтаќаи гузаронидани амалиёти зиддитеррористї ва режими њуќуќии он

Сарњади минтаќаи гузаронидани амалиёти зиддитеррористиро роњбари ситод вобаста ба миќёс ва дараљаи оќибатњои хатари љамъиятии амали террористї муайян менамояд.

Дар минтаќаи гузаронидани амалиёти зиддитеррористї шахсоне, ки ин амалиётро мегузаронанд, њаќ доранд:

дар мавриди зарурї барои муваќќатан  мањдуд кардан ё манъ  намудани њаракати воситањои наќлиёт ё пиёдагардњо дар кўчањо ва роњњо чорањо бинанд;

њуљљатњои шањрвандон ва шахсони мансабдорро, ки шахсияти онњоро тасдиќ мекунанд, тафтиш кунанд, дар њолати набудани чунин њуљљатњо бо маќсади муќаррар кардани шахсияти онњо ин шахсонро дастгир намоянд;

шахсонеро, ки њуќуќро вайрон кардаанд ё вайрон мекунанд, ё дигар амале зоњир менамоянд, ки он ба талабњои ќонунии шахсони гузаронандаи амалиёти зидди террористї халал мерасонад, инчунин амале, ки бе иљозат барои ворид шудан ё кўшиши ворид шудан ба минтаќаи гузарондани  амалиёти зиддитеррористї иртибот доранд, дастгир намоянд ва ба маќомоти корњои дохилї баранд;

ба биноњои истиќоматї ва дигар биноњои шањрвандон, ба њудуд ва биноњои корхонањо, муассисањо ва ташкилотњо новобаста ба шакли моликият, воситањои наќлиёт њангоми ќатъ намудани амали террористї, таъќиб кардани  шахсоне, ки  ба содир  кардани амали террористї гумонбар мешаванд, агар сусткорї ба њаёт ва  саломатии одамон хатари воќеї ба вуљуд оварад, бемамониат ворид шаванд;

њангоми гузаштан (савора гузаштан) ба минтаќаи гузарондани амалиёти зиддитеррористї ва њангоми даромадан ба (баромадан аз) минтаќаи мазкур воситањои наќлиётро ба истиснои воситањои наќлиёти намояндагињои дипломатї, консулї ва дигар намояндагињои давлатњои хориљї ва бори дар онњо кашондашаванда, аз љумла бо истифодаи воситањои техникї тафтиш намоянд;

бо маќсадњои хизматї воситањои алоќа, аз љумла воситањои алоќаи махсуси шањрвандон, инчунин корхонањо, муассисањо ва ташкилотњоро новобаста ба шакли моликият истифода баранд;

бо маќсадњои хизматї воситањои наќлиётро, ки ба корхонањо, муассисањо ва ташкилотњо новобаста ба шакли моликият мансубанд, истифода баранд, ба истиснои воситањои наќлиётии намояндагињои дипломатї, консулї ва дигар намояндагињои давлатњои хориљї, дар њолатњои таъљилї бошад, воситањои наќлиётии шањрвандонро низ барои пешгирии амали террористї, таъќиб ва дастгир намудани шахсоне, ки  амали террористї содир кардаанд ё барои ба муассисаи табобатї бурдани шахсоне, ки ба ёрии таъљилии тиббї эњтиёљ доранд, инчунин барои рафтан ба љои воќеа, истифода баранд.

Моддаи 21. Мањдудиятњои дигар њангоми   гузаронидани амалиёти зиддитеррористї

Роњбари ситод дар минтакаи гузаронидани амали зиддитеррористї њаќ дорад ба манфиати  таъмини амнияти шахсї роњ додани кормандони васоити ахбори оммаро ба ин минтаќа, инчунин фаъолияти онњоро дар бораи додани ахбор ба ањли љамъият оид ба гузарондани амалиёти зидди террористї бо рад кардани додани ахбороти зерин, ки:

тактика ва методикаи гузаронидани амалиётро ошкор менамояд;

ба тарѓиб ва њаќ баровардани терроризм мусоидат мекунад;

маълумотро дар бораи шахсони иштирокчии амалиёт ошкор менамояд;

маълумотро, ки сирри давлатї мебошад, ошкор менамояд; 

маълумотро, ки ошкор кардани он шаъну шарафи гаравгонро паст мезанад,  мањдуд гардонад.

Фасли VI. Љуброни зараре, ки дар натиљаи амали террористї расонда шудааст.

Барќарорсозии иљтимоии шахсоне, ки  аз амали террористї зарар дидаанд

Моддаи 22. Љуброни зараре, ки дар натиљаи амали террористї расонда шудааст

Љуброни зараре, ки ба шахсони воќеї ва њуќуќї дар натиљаи амали террористї расонда шудааст, аз њисоби маблаѓи буљети љумњурї ба амал бароварда, баъдан он бо тартиби пешбиникардаи ќонунгузории Љумњурии Тољикистон аз шахси зараррасонда ситонда мешавад.

Моддаи 23. Барќарорсозии иљтимоии шахсоне, ки дар натиљаи амали террористї зарар дидаанд

Барќарорсозии иљтимоии шахсоне, ки дар натиљаи амали террористї зарар дидаанд, аз њисоби маблаѓи буљети љумњурї бо маќсади баргардондани онњо ба њаёти мўътадил ба амал бароварда мешавад ва он ёрии њуќуќї, психологї, тиббї, барќарорсозии касбї, дар њолатњои зарурї ба кор барќарор кардан, ба онњо додани манзилро дар бар мегирад. 

Тартиби барќарорсозии иљтимоии шахсонеро, ки аз амали террористї зарар дидаанд, Њукумати Љумњурии Тољикистон муайян менамояд.

ФаслиVII. Њимояи њуќуќї ва иљтимоии шахсоне, ки дар мубориза бар зидди терроризм иштирок  кардаанд

Моддаи 24. Шахсоне, ки ба њимояи њуќуќї  ва иљтимої  дахл доранд

Ба њимояи њуќуќї ва иљтимої инњо дахл доранд:

1) хизматчиёни њарбї, кормандон ва мутахассисоне, ки дар амалиёти зиддитеррористї бевосита иштирок кардаанд;

2) шахсони ба маќомоти давлатии барандаи мубориза бо љинояткорї, пешгирї, ошкор ва ќатъ намудани фаъолияти террористї ва то њадди камтарин расонидани оќибатњои он дар асоси доимї ё муваќќатї кўмак мерасонанд;

3) шахсони дар бораи фаъолияти террористї ва њар гуна дигар вазъият маълумот додаанд ва ахбороти онњо барои пешгирї, ошкор ва ќатъ намудани фаъолияти террористї мусоидат намудааст;

4) аъзоёни оилањои шахсоне, ки дар бандњои 1- 3 њамин модда номбар шудаанд,   агар зарурати таъмини њимояи онњоро иштироки шахсони номбаршуда дар мубориза бар зидди терроризм ба миён оварда бошад.

Моддаи 25. Љуброни зарари шахсоне, ки дар  мубориза бар зидди терроризм иштирок менамоянд ва  барќарорсозии  иљтимоии онњо

Зараре, ки ба саломатї ё амволи хизматчиёни њарбї, кормандон ва мутахассисони субъектњои бевосита бар зидди  терроризм муборизабаранда расонда шудааст,  бо тартиби пешбиникардаи ќонунгузории Љумњурии Тољикистон љуброн карда мешавад. Дар сурати њалок гардидани ин шахсон њангоми гузаронидани амалиёти зиддитеррористї ё  маъюб шудан ё маљрўњ (захмин) шудан, ки боиси маъюбї нашудааст, чорањои њимояи њуќуќї ва иљтимої бо назардошти статуси њуќуќии чунин шахсон, ки ќонунњои дахлдор ва дигар санадњои меъёрию њуќуќии Љумњурии Тољикистон муќаррар кардаанд, татбиќ карда мешаванд.

Зараре, ки ба саломатї ё амволи шахсони дар бандњои 2-3 моддаи 24 њамин Ќонун номбаршуда бинобар иштироки онњо дар мубориза бар зидди терроризм бо тартиби муайянкардаи ќонунгузории Љумњурии Тољикистон љуброн карда мешавад. 

Дар сурати њалок гардидани шахсони дар банди 2 моддаи 24 њамин Ќонун номбаршуда њангоми гузаронидани амалиёти зидди террористї ё маъюб шудан ё маљрўњ (захмин) шудан, ки боиси маъюбї нашудааст, чорањои њимояи њуќуќї ва иљтимоии дар Ќонуни Љумњурии Тољикистон «Дар бораи фаъолияти оперативї-љустуљўї»  пешбинигардида, татбиќ карда мешавад.

Дар сурати  њангоми гузарондани амалиёти зиддитеррористї маљрўњ (захмин) шудани  шахсони дар банди 3 моддаи 24 њамин Ќонун номбаршуда, ки боиси маъюбї нашудааст,  ба онњо кўмакпулии якваќта дар њаљми сад  нишондињанда барои њисобњо;  њангоми маљрўњ (захмин) шудани онњо, ки боиси маъюбї шудааст,- дар њаљми панљсад нишондињанда барои њисобњо дода мешавад, дар сурати њалок шудан ба аъзоёни оилаи онњо дар њаљми як њазор нишондињанда барои њисобњо кўмакпулї дода, нафаќа бо сабаби гум кардани  саробон таъин карда мешавад. (ќљт 06.11.08 №421)   
Барќарорсозии иљтимоии шахсони дар бандњои 2-3 моддаи 24 њамин Ќонун номбаршуда, ки дар натиљаи иштироки  онњо дар амалиёти зидди террористї зарар дидаанд, аз њисоби маблаѓи буљети љумњурї пардохта мешавад.

Тартиби барќарорсозии иљтимоии ин шахсон, инчунин дар њолати ба амнияти онњо тањдид кардани хатар, таѓйир додани маълумотњои шиноснома, љои истиќомат, кор (тањсил), таѓйир додани андоми ин шахсон бо роњи тиббї аз љониби Њукумати Љумњурии Тољикистон муайян карда мешавад.

Фасли VIII . Љавобгарї барои фаъолияти террористї ва озод кардан аз  љавобгарї

Моддаи 26. Љавобгарї барои фаъолияти террористї

Шахсоне, ки ба фаъолияти террористї машѓул мешаванд ё ба террористњо ё ташкилотњои террористї  ёрї мерасонанд, инчунин фаъолияти онњоро тарѓиб менамоянд, мувофиќи Кодекси љиноятии Љумњурии Тољикистон ба љавобгарї кашида мешаванд.

Шахсоне, ки аъзои ташкилоти террористї набуда, аммо аз номи он амали террористї содир кардаанд ё дар ташкили он, таъмини маблаѓ, таълим ва мусаллањ гардондани он иштирок менамоянд, баробари аъзоёни ташкилоти террористї љавобгар мебошанд.

Шахсоне, ки дар бораи мављудияти ташкилоти террористї ё шахсони алоњидаи ба фаъолияти террористї шарикбуда маълумот дошта, аммо дар ин бора ба маќомоти дахлдори давлатї хабар надодаанд, тибќи Кодекси љиноятии Љумњурии Тољикистон ба љавобгарї кашида мешаванд.

Моддаи 27. Љавобгарии ташкилот барои  фаъолияти террористї 

Дар сурати аз љониби суд террористї эътироф карда шудани ташкилот, он бо ќарори суд барњам дода, амволаш мусодира шуда, ба даромади давлат гузаронда мешавад.

Моддаи 28. Озодкунї аз љавобгарї

Шахсоне, ки ба субъектњои бар зидди терроризм муборизабаранда ёрї мерасонанд, барои шуѓл варзидан бо фаъолияти террористї мутобиќи Кодекси љиноятии Љумњурии Тољикистон аз љавобгарї озод карда мешаванд, агар дар давраи дар ташкилоти террористї будан онњо ќасдан љиноят содир накарда бошанд.

Хизматчиёни њарбї, кормандон ва мутахассисони субъектњои бар зидди  терроризм  муборизабаранда барои зарари маънавї, моддї ва љисмонї расонданашон  ба террористон бинобар истифодаи ќувваи љисмонї, воситањои махсус ва силоњи оташфишон, ки онњоро ќонун пешбинї кардааст, мутобиќи  Кодекси љиноятии Љумњурии Тољикистон, љавобгар нестанд.

Шахсоне, ки бо хоњиши намояндагони маќомоти њифзи њуќуќ ё дигар маќомоти давлатї, командирони киштињои њавої барои ќатъ ё пешгирї кардани амали террористї ёрї расондаанд, барои амали ба муќобили террористон истифода бурдаашон мутобиќи Кодекси љиноятии Љумњурии Тољикистон, љавобгар намебошанд.

Фасли IХ.  Муќаррароти хотимавї

Моддаи 29. Њисоби имтиёзноки хизмати дарозмуддат  ва иловапулињо ба маоши хизматї

Ба хизматчиёни  њарбї, кормандон ва мутахассисоне, ки  дар љузъу томњои бевосита бар зидди  терроризм  муборизабаранда (муборизабурда) хизмат менамоянд (намудаанд), ба мўњлати  хизмати дарозмуддат барои таъини нафаќа як рўзи хизмат њамчун ду  рўз ва њангоми иштирок дар гузаронидани амалиёти зиддитеррористї -  як рўзи хизмат њамчун се рўз (агар ин мўњлатњо тибќи ќонунгузорї барои онњо ба андозањои бештар њисоб карда нашаванд) њисоб карда мешавад ва мутобиќи маоши вазифавї ва маоши рутбавї меафзояд.

Моддаи 30. Њавасманд гардондани шахсоне, ки дар  мубориза бар зидди терроризм иштирок  менамоянд  (иштирок намудаанд)

Барои иштирок дар амалиёти мушаххаси зиддитеррористї хизматчиёни њарбї, кормандон ва мутахассисоне, ки хизматро дар љузъу томњои бевосита бар зидди терроризм муборизабаранда адо менамоянд, инчунин шахсоне, ки дар гузарондани ин амалиёт ёрї расондаанд, мумкин аст аз љониби роњбарони маќомоти дахлдори давлатї бо мукофоти якваќтаи пулї ба андоза ва тартиби пешбиникардаи ќонунгузории Љумњурии Тољикистон њавасманд гардонда шаванд.

